Nafarroako Parlamentuko Mahaiak, 2014ko urtarrilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Etxeberria jaunak aurkeztutako gaurkotasun handiko galdera, gizarte entitateen bitartezko interes sozialeko enplegu komunitarioko programetarako diru-laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko urtarrilaren 7an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Etxeberriak, Legebiltzarreko Erregelamenduan ezarritakoaren babesean, gaurkotasun handiko ondoko galdera egin du, Gizarte Gaietako kontseilariak Osoko Bilkuran ahoz erantzun dezan:

Nafarroako Parlamentuak adierazpen instituzional bat onetsi zuen iragan abenduaren 30ean, zeinaren bidez adierazten baitzuen Nafarroako Gobernuak legea bete behar duela eta, hortaz, diru-laguntza deialdi berri bat egin behar duela, 510.351 eurokoa, gizarte entitateen bitartezko interes sozialeko enplegu komunitarioko programetarako.

Galdera:

Gobernuak ba al du asmorik Parlamentuaren eskaria aintzat hartzeko eta 2014an 510.351 euro gehiago bideratzeko, 2014ko ekitaldiari dagokionaz gain, gizarte entitateen bitartezko interes sozialeko enplegu komunitarioko programetarako?

Iruñean, 2014ko urtarrilaren 7an

Foru parlamentaria: Txema Mauleón Echeverría

